
Shri Mahaganapati Mantravigraha Kavacham

ಶ್ರೀಮಹಾಗಣಪತಿ ಮಂತ್ರವಿಗ್ರಹಕವಚಂ

ಓಂ ಅಸ್ಯ ಶ್ರೀಮಹಾಗಣಪತಿಮಂತ್ರವಿಗ್ರಹಕವಚಸ್ಯ .
ಶ್ರೀಶಿವ ಋಷಿಃ .ದೇವೀಗಾಯತ್ರೀ ಛಂದಃ . ಶ್ರೀ ಮಹಾಗಣಪತಿರ್ದೇವತಾ .

ಓಂ ಶ್ರೀಁ ಹ್ರೀಁ  ಕ್ಲೀಁ ಗ್ಲೌಁ  ಗಁ ಬೀಜಾನಿ .

ಗಣಪತಯೇ ವರವರದೇತಿ ಶಕ್ತಿಃ .
ಸರ್ವಜನಂ ಮೇ ವಶಮಾನಯ ಸ್ವಾಹಾ ಕೀಲಕಂ .

ಶ್ರೀ ಮಹಾಗಣಪತಿಪ್ರಸಾದಸಿದ್ಧ್ಯತೇ ಜಪೇ ವಿನಿಯೋಗಃ .
ಓಂ ಶ್ರೀಁ ಹ್ರೀಁ  ಕ್ಲೀಁ ಅಂಗುಷ್ಠಾಭ್ಯಾಂ ನಮಃ -ಹೃದಯಾಯ ನಮಃ .
ಗ್ಲೌಁ  ಗಁ ಗಣಪತಯೇ ತರ್ಜನೀಭ್ಯಾಂ ನಮಃ - ಶಿರಸೇ ಸ್ವಾಹಾ .

ವರವರದ ಮಧ್ಯಮಾಭ್ಯಾಂ ನಮಃ - ಶಿಖಾಯೈ ವಷಟ್ .

ಸರ್ವಜನಂ ಮೇ ಅನಾಮಿಕಾಭ್ಯಾಂ ನಮಃ - ಕವಚಾಯ ಹುಁ .

ವಶಮಾನಯ ಕನಿಷ್ಠಿಕಾಭ್ಯಾಂ ನಮಃ -ನೇತ್ರತ್ರಯಾಯ ವೌಷಟ್ .

ಸ್ವಾಹಾ ಕರತಲ ಕರಪೃಷ್ಠಾಭ್ಯಾಂ ನಮಃ -ಅಸ್ತ್ರಾಯ ಫಟ್ .

ಧ್ಯಾನಂ -

ಬೀಜಾಪೂರಗದೇಕ್ಷುಕಾರ್ಮುಕರುಜಾ ಚಕ್ರಾಬ್ಜಪಾಶೋತ್ಪಲ
ವ್ರೀಹ್ಯಗ್ರಸ್ವವಿಷಾಣರತ್ನಕಲಶಪ್ರೋದ್ಯತ್ಕರಾಂಭೋರುಹಃ .
ಪಾಯಾದ್ವಲ್ಲಭಯಾ ಸಪದ್ಮಕರಯಾಶ್ಲಿಷ್ಟೋಜ್ವಲದ್ಭೂಷಯಾ
ವಿಶ್ವೋತ್ಪತ್ತಿವಿಪತ್ತಿಸಂಸ್ಥಿತಿಕರೋ ವಿಘ್ನೇಶ ಇಷ್ಟಾರ್ಥದಃ .
(ಇತಿ ಧ್ಯಾತ್ವಾ .ಲಁ ಇತ್ಯಾದಿ ಮಾನಸೋಪಚಾರೈಃ ಸಂಪೂಜಯೇತ್)

ಓಂ ಓಂಕಾರೋ ಮೇ ಶಿರಃ ಪಾತು ಶ್ರೀಁಕಾರಃ ಪಾತು ಭಾಲಕಂ .

ಹ್ರೀಁ  ಬೀಜಂ ಮೇ ಲಲಾತೇಽವ್ಯಾತ್ ಕ್ಲೀಁ ಬೀಜಂ ಭ್ರೂಯುಗಂ ಮಮ .. 1..

ಗ್ಲೌಁ  ಬೀಜಂ ನೇತ್ರಯೋಃ ಪಾತು ಗಁ ಬೀಜಂ ಪಾತು ನಾಸಿಕಾಂ .

ಗಁ ಬೀಜಂ ಮುಖಪದ್ಮೇಽವ್ಯಾದ್ ಮಹಾಸಿದ್ಧಿಫಲಪ್ರದಂ .. 2..

ಣಕಾರೋ ದಂತಯೋಃ ಪಾತು ಪಕಾರೋ ಲಂಬಿಕಾಂ ಮಮ .

ತಕಾರಃ ಪಾತು ಮೇ ತಾಲ್ವೋರ್ಯೇಕಾರ ಓಷ್ಠಯೋರ್ಮಮ .. 3..

ವಕಾರಃ ಕಂಠದೇಶೇಽವ್ಯಾದ್ ರಕಾರಶ್ಚೋಪಕಂಠಕೇ .

ಶ್ರೀಮಹಾಗಣಪತಿ ಮಂತ್ರವಿಗ್ರಹಕವಚಂ

ದ್ವಿತೀಯಸ್ತು ವಕಾರೋ ಮೇ ಹೃದಯಂ ಪಾತು ಸರ್ವದಾ .. 4..

ರಕಾರಸ್ತು ದ್ವಿತೀಯೋ ವೈ ಉಭೌ ಪಾರ್ಶ್ವೌ ಸದಾ ಮಮ .

ದಕಾರ ಉದರೇ ಪಾತು ಸಕಾರೋ ನಾಭಿಮಂಡಲೇ .. 5..

ರ್ವಕಾರಃ ಪಾತು ಮೇ ಲಿಂಗಂ ಜಕಾರಃ ಪಾತು ಗುಹ್ಯಕೇ .

ನಕಾರಃ ಪಾತು ಮೇ ಜಂಘೇ ಮೇಕಾರೋ ಜಾನುನೋರ್ದ್ವಯೋಃ .. 6..
ವಕಾರಃ ಪಾತು ಮೇ ಗುಲ್ಫೌ ಶಕಾರಃ ಪಾದಯೋರ್ದ್ವಯೋಃ .
ಮಾಕಾರಸ್ತು ಸದಾ ಪಾತು ದಕ್ಷಪಾದಾಂಗುಲೀಷು ಚ .. 7..

ನಕಾರಸ್ತು ಸದಾ ಪಾತು ವಾಮಪಾದಾಂಗುಲೀಷು ಚ .

ಯಕಾರೋ ಮೇ ಸದಾ ಪಾತು ದಕ್ಷಪಾದತಲೇ ತಥಾ .. 8..

ಸ್ವಾಕಾರೋ ಬ್ರಹ್ಮರೂಪಾಖ್ಯೋ ವಾಮಪಾದತಲೇ ತಥಾ .

ಹಾಕಾರಃ ಸರ್ವದಾ ಪಾತು ಸರ್ವಾಂಗೇ ಗಣಪಃ ಪ್ರಭುಃ .. 9..
ಪೂರ್ವೇ ಮಾಂ ಪಾತು ಶ್ರೀರುದ್ರಃ ಶ್ರೀಁ ಹ್ರೀಁ  ಕ್ಲೀಁ ಫಟ್ ಕಲಾಧರಃ .
ಆಗ್ನೇಯ್ಯಾಂ ಮೇ ಸದಾ ಪಾತು ಹ್ರೀಁ  ಶ್ರೀಁ ಕ್ಲೀಁ ಲೋಕಮೋಹನಃ .. 10..
ದಕ್ಷಿಣೇ ಶ್ರೀಯಮಃ ಪಾತು ಕ್ರೀಁ ಹ್ರಁ  ಐಁ ಹ್ರೀಁ  ಹ್ಸ್ರೌಁ   ನಮಃ .
ನೈರೃತ್ಯೇ ನಿರೃತಿಃ ಪಾತು ಆಁ ಹ್ರೀಁ  ಕ್ರೋಁ  ಕ್ರೋಁ  ನಮೋ ನಮಃ .. 11..
ಪಶ್ಚಿಮೇ ವರುಣಃ ಪಾತು ಶ್ರೀಁ ಹ್ರೀಁ  ಕ್ಲೀಁ ಫಟ್ ಹ್ಸ್ರೌಁ   ನಮಃ .
ವಾಯುರ್ಮೇ ಪಾತು ವಾಯವ್ಯೇ ಹ್ರೂಁ  ಹ್ರೀಁ  ಶ್ರೀಁ ಹ್ಸ್ಫ್ರೇಁ  ನಮೋ ನಮಃ .. 12..
ಉತ್ತರೇ ಧನದಃ ಪಾತು ಶ್ರೀಁ ಹ್ರೀಁ  ಶ್ರೀಁ ಹ್ರೀಁ  ಧನೇಶ್ವರಃ .
ಈಶಾನ್ಯೇ ಪಾತು ಮಾಂ ದೇವೋ ಹ್ರೌಁ  ಹ್ರೀಁ  ಜೂಁ ಸಃ ಸದಾಶಿವಃ .. 13..
ಪ್ರಪನ್ನಪಾರಿಜಾತಾಯ ಸ್ವಾಹಾ ಮಾಂ ಪಾತು ಈಶ್ವರಃ .
ಊರ್ಧ್ವಂ ಮೇ ಸರ್ವದಾ ಪಾತು ಗಁ ಗ್ಲೌಁ  ಕ್ಲೀಁ ಹ್ಸ್ರೌಁ   ನಮೋ ನಮಃ .. 14..
ಅನಂತಾಯ ನಮಃ ಸ್ವಾಹಾ ಅಧಸ್ತಾದ್ದಿಶಿ ರಕ್ಷತು .

ಪೂರ್ವೇ ಮಾಂ ಗಣಪಃ ಪಾತು ದಕ್ಷಿಣೇ ಕ್ಷೇತ್ರಪಾಲಕಃ .. 15..
ಪಶ್ಚಿಮೇ ಪಾತು ಮಾಂ ದುರ್ಗಾ ಐಁ ಹ್ರೀಁ  ಕ್ಲೀಁ ಚಂಡಿಕಾ ಶಿವಾ .

ಉತ್ತರೇ ವಟುಕಃ ಪಾತು ಹ್ರೀಁ  ವಁ ವಁ ವಟುಕಃ ಶಿವಃ .. 16..
ಸ್ವಾಹಾ ಸರ್ವಾರ್ಥಸಿದ್ಧೇಶ್ಚ ದಾಯಕೋ ವಿಶ್ವನಾಯಕಃ .
ಪುನಃ ಪೂರ್ವೇ ಚ ಮಾಂ ಪಾತು ಶ್ರೀಮಾನಸಿತಭೈರವಃ .. 17..
ಆಗ್ನೇಯ್ಯಾಂ ಪಾತು ನೋ ಹ್ರೀಁ  ಹ್ರೀಁ  ಹೃಁ  ಕ್ರೋಁ  ಕ್ರೋಁ  ರುರುಭೈರವಃ .
ದಕ್ಷಿಣೇ ಪಾತು ಮಾಂ ಕ್ರೌಁ  ಕ್ರೋಁ  ಹ್ರೈಁ  ಹ್ರೈಁ  ಮೇ ಚಂಡಭೈರವಃ .. 18..

ನೈರೃತ್ಯೇ ಪಾತು ಮಾಂ ಹ್ರೀಁ  ಹೂಁ ಹ್ರೌಁ  ಹ್ರೌಁ  ಹ್ರೀಁ  ಹ್ಸ್ರೈಁ  ನಮೋ ನಮಃ .
ಸ್ವಾಹಾ ಮೇ ಸರ್ವಭೂತಾತ್ಮಾ ಪಾತು ಮಾಂ ಕ್ರೋಧಭೈರವಃ .. 19..
ಪಶ್ಚಿಮೇ ಈಶ್ವರಃ ಪಾತು ಕ್ರೀಁ ಕ್ಲೀಁ ಉನ್ಮತ್ತಭೈರವಃ .
ವಾಯವ್ಯೇ ಪಾತು ಮಾಂ ಹ್ರೀಁ  ಕ್ಲೀಁ ಕಪಾಲೀ ಕಮಲೇಕ್ಷಣಃ .. 20..
ಉತ್ತರೇ ಪಾತು ಮಾಂ ದೇವೋ ಹ್ರೀಁ  ಹ್ರೀಁ  ಭೀಷಣಭೈರವಃ .
ಈಶಾನ್ಯೇ ಪಾತು ಮಾಂ ದೇವಃ ಕ್ಲೀಁ ಹ್ರೀಁ  ಸಂಹಾರಭೈರವಃ .. 21..
ಊರ್ಧ್ವಂ ಮೇ ಪಾತು ದೇವೇಶಃ ಶ್ರೀಸಮ್ಮೋಹನಭೈರವಃ .
ಅಧಸ್ತಾದ್ ವಟುಕಃ ಪಾತು ಸರ್ವತಃ ಕಾಲಭೈರವಃ .. 22..
ಇತೀದಂ ಕವಚಂ ದಿವ್ಯಂ ಬ್ರಹ್ಮವಿದ್ಯಾಕಲೇವರಂ .

ಗೋಪನೀಯಂ ಪ್ರಯತ್ನೇನ ಯದೀಚ್ಛೇದಾತ್ಮನಃ ಸುಖಂ .. 23..

ಕವಚಸ್ಯ ಚ ದಿವ್ಯಸ್ಯ ಸಹಸ್ರಾವರ್ತನಾನ್ನರಃ .
ದೇವತಾದರ್ಶನಂ ಸದ್ಯೋ ಲಭತೇ ನ ವಿಚಾರಣಾ .. 24..

ಇತಿ ಶ್ರೀಮಹಾಗಣಪತಿ ಮಂತ್ರವಿಗ್ರಹಕವಚಂ ಸಂಪೂರ್ಣಂ .

